
Mae Doctor Kiran Martin wedi bod yn gweithio yn slymiau Delhi er 1988.   Roedd hi newydd raddio fel meddyg pan glywodd bod colera wedi bwrw’r slymiau.  Benthyciodd fwrdd, a chan eistedd  dan goeden agorodd ei chlinig cynta.  Dyna sut y daeth prosiect ASHA Delhi i fod.

Dechreuodd ddysgu merched y slymiau sut i adnabod symptomau clefydau cyffredin, a sut  i’w trin.  Hyfforddodd nhw fel gweithwyr iechyd cymunedol oedd yn eu tro’n gallu addysgu pobl ynglŷn â materion iechyd.

Erbyn hyn mae dros fil o weithwyr iechyd cymunedol gwirfoddol mewn 33 o slymiau.

Un ohonyn nhw yw Anokh.  Cyn i Dr. Martin ddechrau gweithio yn y slymiau, gweithwraig siop anllythrennog oedd Anokh.  Nawr mae hi’n dosbarthu moddion ac yn helpu 300 deuluoedd i gadw’n iach.

Pan ddechreuodd Dr. Martin doedd hi ddim yn gallu sôn am Iesu wrth y bobl.  Sut allai hi sôn amdano wrth bobl roedd cerrig yn cael eu taflu atyn nhw a’u plant yn gorfod bwyta‘r sbwriel oedd ar y stryd?

Erbyn hyn mae llawer ohonyn nhw wedi dod i nabod Iesu Grist trwy waith prosiect ASHA.  I’r menywod a’r plant sy’n byw yn y slymiau mae’n brawf  bod Iesu Grist yn gallu helpu pobl sy’n byw yn yr amgylchiadau mwya erchyll ac o dan yr amodau mwya anodd.  Mae eu bywydau nhw o dlodi difrifol wedi cael eu newid i fod yn fywydau ag urddas iddyn nhw, ac mae ganddyn nhw obaith i’r dyfodol.

Gweddïwn:
Diolch Arglwydd am bobl fel Dr. Kiran Martin oedd yn fodlon mynd i weithio yn slymiau Delhi er mwyn dangos dy gariad di at bobl doedd neb yn eu caru.  Helpa ni i ddod i’th nabod di a’th garu di fel yna.  Bendithia brosiect ASHA Delhi. Amen. 

